
NAMMINERSORNERULLUTIK OQARTUSSAT   GRØNLANDS HJEMMESTYRE 

Naalakkersuisut siulittaasuat

Landsstyreformanden

  
Herr Finn Karlsen, 
Herr Siverth K. Heilmann og
Herr Knud Kristiansen
c/o Landstingets Bureau
Her
§ 36, stk. 1, apeqqummut nr. 2009-44-mut akissuteqaat 

Naalakkersuisut Atassut-miit apeqqutit  8. Juni 2009-meersut tiguaat ma-
tumuunalu apeqqutigineqartut akissuteqarfigissallugit. 

1-mut tunngatillugu
Royal Greenland-ip maannakkut aningaasatigut inissisimanini ukiup affaanut 
nalunaarusiamini kinguliiniittutut allaaseraa: 
 
”Piffissami 1. Oktober 2008-miit 31. Marts 2009-mut  Royal Greenland A/S-
p ukiup affaanoortumik nalunaarusiaa. 

- Suliffeqarfissuup aningaasarsiornera sakkortuumik tatineqaq-
qavoq inerneqarluni EBIT (66) mio DDK-nik, nioqqutissanik nalingin-
naasumik tuniniaanermi- aamma inuussutissanik tuniniaanermi sullis-
siviit tunisakinnerusimaneq  tamatumunnga pissutaalluni, aammalu 
pissutaallutik tunisassiassat akisuallaarnerat aningaasallu nalikippal-
laarnerat. Aningaasat nikerarnerat annikitsunnguuvoq silarsuarmilu 
aningaasaqarnikkut ajornartorsiornerup kinguneralugu. Ukiumut 
qaangiuttumut sanilliullugu nikingassutaasoq januarip kvartalianik aal-
laaveqarpoq piffissami tassani tuniniaaneq 14%-mik appariarmat 
aammalu EBIT-mi nikingassut annertussuseqarluni (83) mio. DKK-
nik. 

- Inerneruvoq (131) mio. DKK ukiumi qaangiuttumi ukiup affaani siul-
lermi (82) mio. DKK-lluni. Inernerusoq naammaginanngilaq. 

- Ilanngaatissat ilanngaatigereerlugit akiitsut erniallit ukiup affaani siul-
lermi 317 mio. DKK-nit amerleriarput amerlasseqarlutik 2.159 mio. 
DKK-nik. Aningaasalersuinermi suleqatit piginnittullu ingerlaavartumik 
isumatusaartumillu oqaloqatigineqartarput. Soorlu ataatsimeersuar-
nermi erseqqissaatigineqartoq ineriartornerup naqissuserpaa sulif-
feqarfissuup aningaasaatigut aaqqissuussaanerata pitsaanerulersin-
nissaa pisariaqartinneqartoq. Namminersornerullutik Oqartussanit su-
leqatigiissitaq pilersinneqartoq inassuteqaammik suliaqarsimavoq ili-

magineqarporlu taanna Naalakkersuisunit nutaanit junip qaammataa-
ni suliarineqassasoq. 

- Suliffeqarfissuaq aamma aalajangersimavoq taarsigassarsiat PP’it 
10.09.09-mi katillugit 35 mio. EUR-nik amerlassusillit taarsigassarsia-
nik PP’nik nutaanik taarsigassarseqqinnikkut aningaasaliiffigeqqin-ni-
arlugu. Pitsaasuulluinnartuuvoq suliffeqarfissuup nunat tamalaat akor-
nanni tuniniaanermi akiliisinnaassuseqarnermut qaffasinnerpaamik 
nalilerneqarneq (NAIC-1) angusimammagu, piginnittoqarnikkut 
aaqqissuussaaneq nukittooq pissutigalugu.  taama annertutigisoq 
angusimammagu. Suliarineqarnerata ingerlanneqarnera naatsorsuuti-
gineqarpoq naammassineqassasoq juli-p qaammataani.  

- Aqutsisut aallartissimavaat patajaallisaanermut pilersaarusiaq 12-nik 
immikkoortortalik aningaasarsiornerup pitsaanerulersinnissaa  pata-
jaallisarneqarnissaalu siunertaralugit. Naatsorsuutigineqarpoq EBIT-p 
sinaakkutaa ukiut marluk ingerlaneranni patajaallisinneqassasoq 3 %-
mik qaffasissusilimmik. Pilersarutip imarai nutaamik aaqqissuussinik-
kut iluarsaaqqinnernik suliniutit nutaat aammalu sillimaniutissatut suli-
niutit, sammivittut ataatsikkut siunertaralugu aningaasarsiornerup 
pitsaanerulersinneqarnissaa aamma  suliffeqarfissuup aningaasaata-
anut tigoriaannarmut (cash flow) isaatitsinerup pitsaanerulersinneqar-
nissaa. 

- Ukiup affaani siullermi inernerusoq tunngavigalugu suliffeqarfissuup 
ukiup naaneranut inernerusussatut ilimagisani annikillisippai. 
2007/08-mi inernerusumut sanilliullugu 2008/2009-mi annertunerujus-
suarmik amigartooruteqarnissaq naatsorsuutigineqarpoq.” 

 2-mut tunngatillugu
Namminersornerusunit selskab’it tamakkiisumik ilaannakortumilluunniit pigi-
neqartut akornanni aningaasarsiornikkut tatisimaneqarnerup qanoq annertu-
tiginera paasilluarumallugu Nunap iluani pissutsinut- aamma Ingerlatseqatigi-
iffinnut immikkoortotaqarfiup 15. oktober 2008-mi selskab’it annerpaat talli-
mat attaveqarfigisimavai. 28. oktober Royal Greenland A/S Nunap iluani pis-
sutsinut- aamma Ingerlatseqatigiiffinnut immikkoortotaqarfimmut allagaqar-
poq.  

Akissuteqaat aammalu selskab’init allanit akissuteqaatit eqikkarlugit Naalak-
kersuisunut ilisimatitsissutigineqarput 24. november ullulerneqarsimasukkut. 
Ilisimatitsissut aamma Inatsisartut Aningaasaqarnikkut Ataatsimiititaliaanut 

nassiunneqarpoq. Ilisimatitsissutigineqassaaq, ilisimatitsissut suliap ima-
risaanik pissuteqartumik isertuussassatut suliarineqarmat. 

Naalakkersuisut paasinninneraat, aningaasarsiornikkut tatisimaneqarnerup, 
taassumalu nassatarisimasaasa, aningaasanik taarsigassarsinissaq ajornar-
nerulersissimagaa. Taassuma saniatigut aamma Royal Greenland nammi-
neq tunisassiaminik silarsuarmi tuniniaanermi akit appasinnerunerinik eqqor-
neqarpoq.Ataatsimut isigalugu Royal Greenland’p akiligassatigut pisussaaffii 
2002-mili allanngorsimanngillat. 

 3-mut tunngatillugu
Naalakkersuisut tamarmik, aamma Aalisarnermut, Piniarnermut Nunaleriner-
mullu Naalakkersuisoq, piffissami tassanerpiaq Royal Greenland A/S-p anin-
gaasatigut inissisimanera pillugu ilisimatinneqarput. Taamaaliortoqarpoq 
imm. 2-mi ilisimatitsissutikkut oqaatigineqartukkut. 

Aamma Aalisarnermut, Piniarnermut Nunalerinermullu Naalakkersuisoqarfik 
suliap ingerlanera tamaat pissutsinut qanoq ingerlanerannut peqataatin-
neqarsimavoq aammalu departementchef’i  suleqatigiissitap suliaani peqata-
asimalluni. Tamanna pivoq ilaatigut nalunaarusiassamut missingersuutip 29. 
April 2009-mut piffissalerlugu oqaaseqaateqarfigitinneqarneratigut. Naalak-
kersuisunut ilaasortaq ilisimatinneqarpoq oqaasiinnartigut allakkatigullu. 

4-mut tunngatillugu
2008-p ukiaani Royal Greenland aningaasatigut suli atugarliorujussuann-
gilaq. Akerlianilli akit aningaasarsiornikkullu pissutsit allanngorarnerat siunis-
sami isumalluarnartuunngillat, taamaattumillu sulissutigineqarluni suleqatigi-
innik pilersitsisoqarnissaa selskab’ip aningaasaqarnikkut unammilligassaanik 
misissuisussamik aaqqissuulluakkamillu qaangiiniarnissamut siunnersuusio-
rtussamik. 
Aamma tamanna Aalisarnenrmut, Piniarnermut Nunalerinermullu Naalakker-
suisup selskab’ip ataatsimeersuarnerani nalunaarutigaa, tassani imatut oqar-
luni: 

”Taamaattumik piffissaq qaninnerusoq isigalugu pisariaqartinneqar-
poq selskab’ip aningaasalersugaanermigut aaqqissuussaanerata 
pitsaanerulersinneqarnissaa peqatigisaanik piffissamut ungasin-
nerusumut aaqqiissuteqarnissamut tunngavissanik pilersitsiutigaluni. 
Tassunga aamma ilaavoq Aalisarnikkut isumalioqatigiissuup siunissa-
mi inatsisissamut siunnersuutaa, tassalu siunissami Kalaallit Nunaan-
ni aalisarnerup iluani sinaakkutissatut tunngaviusussaq. 

Taamaattumik piginnittut siulersuisut aamma aqutsisut suleqatigalugit 
aaqqiissutissatut ilusiliinissamut, suliffeqarfissuup piffissami sivikin-
nerusumi periarfissaqarnissaanik aamma piffissamut sivisunerusumut 
aaqqiissuteqarnissamik tunngaviliinissamik qulakkeerinnittumik,  peri-
arfissat oqallisigineqarnissaat aallarnissavaat.”  

Naggataarutaasutut – aammalu qitiulluinnartumik oqaaseqatigiinnut – oqaati-
gineqassaaq, selskab’ip akiligassaqarfii eqqarsaatigalugit suleqatigiissitap 
toqqaannartumik oqaatigineqarnissaanut periarfissaqanngimmat, tassami 
aningaasalersuisunik isumaqatigiinniarnerit ataavartumik ingerlanneqarmata. 
Taamaattumik isumaqatigiinniarnerit taakkua piginnittup inissisimaneranut 
tunngatillugu aammalu selskab’ip suliaanut tunngatillugu tapersersuerusun-
neranik erseqqinngitsuliornikkut akornuserneqassanngissaat anguniarneqar-
poq. 

5-mut tunngatillugu
Suleqatigiissitatut pilersitaq nalunaarusiorpoq, taanna ilaatigut suliniutinik as-
sigiinngitsunik nutaanik imaqarluni, taakkua katillutik selskab’ip imminut aki-
lersinnaassuseqarneranik qaffatsitsisussaassallutik.  Aammattaaq ani- ngaa-
saatit ilaneqarnissaannik akuersissuteqarnikkut aammalu akisussaassusilim-
mik taarsigassarsinerup selskab’ip akiligassatigut nammatassai oqilisissavai, 
tamatuma aamma kingunereqqippaa selskab’ip ingerlaannarnissaata qulak-
keerneqarneranut pissutaaqataanissaata naatsorsuutigineqarnera. 

Taamaattumik nutaamik suliniutissatut pilersaarutaasunut – aamma aallartin-
neqareersunut – tunngatillugu innersuussutigineqassaaq nalunaarusiap ka-
pitel 7-ani pilersaarusiaq 12-inik immikkoortortalik, ilimagineqartoq selskab’ip 
inernertut nalunaarusiaanut iluaqutaasumik 191 mio. kr.-inik tunniussaqaru-
maartoq. 

Inussiarnersumik inuulluaqqusillunga
Med venlig hilsen

Kuupik Kleist

Naalakkersuisut siulittaasuat
Landsstyreformand

